
Abstrak

Inferensi yaiku proses mental/nalar kang katindakake dening pamaca utawa mitra tutur kanggo ngerteni tujuwan lan wose tuturane panulis utawa panutur adhedhasar kawruh kang wis diduweni. Adhedasar andharan kasebut punjere panliten iki yaiku asil inferensi kang katindakake dening pamaca ing wacan rubrik NySA ing kalawarti Jaya Baya edhisi 31 Minggu V Maret 2014. Tujuwan panliten iki yaiku ngandharake lan njletrehake asil inferensi kang ditindakake dening pamaca sajrone rubrik NySA ing Kalawarti Jaya Baya Edhisi 31 Minggu V maret 2014. Panliten iki kalebu jinis panliten linguistik terapan kang sipate linguistik sinkronik. Dhata primer ing panliten iki yaiku arupa tuturan pamaca minangka pandudut kang ngandhut inferensi, dene dhata sekunder arupa dhata angket. Asil saka panliten iki yaiku wujud pola nalar kang digunakake dening pandudut yaiku langsung lan ora langsung. Pola nalar ora langsung nyakup pola inferensi indhuktif  lan dhedhuktif. Inferensi indhuktif nyakup generalisasi kanthi sipat dudutan asil inferensine sing universal utawa general; lan analogi indhuktif kang sipat dudutane tematis. Dene inferensi dhedhuktif nyakup silogisme kategoris kang sipat dudutane partikular, silogisme hipotetis kang sipat dudutane spesifik, entimem kang sipat dudutane kategorial lan sorites kang sipat dudutane spesifik. Pola inferensi kang akeh dening pamaca winasis lan umum digunakake yaiku entimem kang sipat dudutane kategorial. Pambiji saka pandudut winasis luwih  akeh menehi  biji wacan NySA kasebut lucu, dene miturute pandudut umum wacan kasebut konyol. Pandudut winasis menehi pambiji yen wacan kasebut nduweni tujuwan nyemoni, nyaru, ngenyek, lan panglipur utawa mung lelucon. Dene miturut pandudut umum wacan kasebut nduweni tujuwan nyemoni, nyaru lan ngenyek. 

Tembung wigati: inferensine pamaca, indhuktif, dhedhuktif, rubrik NySA

PURWAKA
Landhesane Panliten

Inferensi minangka tetembungan kang digunakake ing maneka bidhang ilmu. Bidhang ilmu kang nggunakake tetembungan inferensi kayata ing bidhang ilmu basa mligine ing bab wacana lan semantik, bidhang ilmu logika, psikologi kognitif,  matekatika, statistik, lan ing bidhang informatika. Inferensi sajrone bidhang-bidhang kasebut nduweni pangerten sing beda-beda.

Panliten ngenani inferensi ing bab wacana wis katindakake. Tuladhane kaya  panliten kang ditindakake dening Utami (2012) kanthi judhul “Inferensi dalam Wacana Spanduk dan Baliho Bahasa Jawa di Yogyakarta” lan panliten kang ditindakake dening Fajriatun (2014) kanthi judhul “Kajian Inferensi Wacana Kartun Editorial Wonten  ing Kalawarti Djaka Lodang Wedalan Mei-Desember 2013”. Panliten kang ditindakake dening Utami (2012) ngandharake ngenani wujud tuturan, fungsi tuturan, lan jinise inferensi. Panliten kasebut ngandharake yen jinise inferensi yaiku langsung lan ora langsung.  Panliten kang ditindakake dening Fajriatun (2014) ngandharake jinise inferensi lan fungsie inferensi. Jinise inferensi miturut asil panliten kasebut yaiku inferensi wacana politik, sosial, ekonomi, militer, hukum lan kriminalitas, sarta inferensi wacana pendhidhikan. 

Panliten sabanjure ngenani rubrik ‘Nyekakak Sik, Aaaah’ wis tau katindakake dening Supono (2014) kanthi judhul “Perencanaan Produksi Tuturan Pasemon pada Rubrik “Nyekakak Sik, Aaaah” Majalah Jaya Baya. Panlite kasebut ngadharake kagiyatane mentak kreator, kuwalitas pasemon, lan caka nyuguhake teks “Nyekakak Sik, Ah”. Panliten kasebut ngandharake yen kuwalitas pasemon diwangun kanthi cara digawe kanthi luwih landhep, menegasikan, lan mempertentangkan kasunyatan sing nyata karo kasunyatan kang digawe dening kreator. 

Adhedhasar andharan ngenani panliten inferensi ing ndhuwur bisa dingerteni yen panliten ngenani inferensi ing ndhuwur ngandharake jinise inferensi saka penafsirane panliti, dene  panliten ngenani perencanaan produk tuturan ing rubrik “Nyekakak Sik, Aaaah” ngandharake perencanaan wacana saka kreator utawa pangripta. Dadi panliten iki mligi ngandharake inferensine pamaca marang  wacan rubrik “Nyekakak Sik, Aaaah”.
Panliten iki ana telung puluh pamaca kang ditliti proses inferensine nalika negesi wacan rubrik “Nyekakak Sik, Aaaah”. Telung puluh pamaca kasebut yen dirinci ana 15 pamaca saka golongan winasis lan 15 pamaca saka golongan umum. Rubrik “Nyekakak Sik, Aaaah” sabanjure disingkat NSyA.  

Punjer lan Underane Panliten

Adhedasar lelandhesan panliten ing ndhuwur, punjere panliten iki yaiku asil inferensi kang kantindakake dening pamaca ing wacan rubrik NySA ing kalawarti Jaya Baya edhisi 31 Minggu V Maret 2014 kanthi under panliten yaiku:

1) apa wae jinis wujud pola inferensi kang  digunakake dening pamaca winasis lan pamaca umum sajrone ngerteni wose tuturan ing wacan rubrik “Nyekakak Sik,Aaaah” ing kalawarti Jaya Baya edhisi 31 Minggu V Maret 2014?

2) apa wae asil inferensi kang  tuwuh saka jinis pola inferensi kang digunakake dening pamaca winasis lan pamaca umum sajrone ngerteni wose tuturan ing wacan rubrik “Nyekakak Sik,Aaaah” ing kalawarti Jaya Baya edhisi 31 Minggu V Maret 2014?

3) kepriye pambijine pamaca winasis lan pamaca umum tumrap wacan ing wacan rubrik “Nyekakak Sik,Aaaah” ing kalawarti Jaya Baya edhisi 31 Minggu V Maret 2014?

Tujuwane Panliten

Adhedhasar punjere panliten ing ndhuwur, tujuwane panliten yaiku ngandharake lan njlentrehake asil inferensi kang katindakake dening pamaca sajrone wacan rubrik NySA ing kalawarti Jaya Baya edhisi 31 Minggu V Maret 2014. Sabanjure adhedhasar underane panliten iki ngandharake lan njlentrehake:

1) jinis wujud pola inferensi kang  digunakake dening pamaca winasis lan pamaca umum sajrone ngerteni wose tuturan ing wacan rubrik “Nyekakak Sik,Aaaah” ing kalawarti Jaya Baya edhisi 31 Minggu V Maret 2014, lan

2) asil inferensi kang  tuwuh saka jinis pola inferensi kang digunakake dening pamaca winasis lan pamaca umum sajrone ngerteni wose tuturan ing wacan rubrik “Nyekakak Sik,Aaaah” ing kalawarti Jaya Baya edhisi 31 Minggu V Maret 2014.

3) pambijine pamaca winasis lan pamaca umum tumrap wacan ing wacan rubrik “Nyekakak Sik,Aaaah” ing kalawarti Jaya Baya edhisi 31 Minggu V Maret 2014?

Paedahe Panliten

Asil panliten ngenani proses inferensi kang ditindakake dening pamaca sajrone ngerteni makan tuturan ing rubrik NSA ing kalawarti Jaya Baya edhisi 31 Minggu V Maret 2014. Paedah saka panliten iki ana paedah teoretis lan praktis.

1) Paedah Teoretis
Asil panliten iki diajab bisa menehi perbawa marang pangrembakane ilmu ing bidhang logika lan basa mligine  basa Jawa. Ing bidhang logika bisa ngrembakakake wujud pola inferensi, dene ing bidhang basa bisa ngrembakake ngenani teori teges ing semantik basa Jawa. 
2) Paedah Praktis

Asil panliten iki diajab bisa dadi sumber pasinaon logika lan basa mligine babagan asil inferensine pamaca. Saliyane iku, paedah liyane saka panliten iki yaiku bisa ngerteni apa wose wacan kang kepengin diandharake dening pangripta wacan rubrik  NySA bisa ditampa dening pamaca. 

Watesane Panliten 
Watesane panliten diperlokake supaya apa kang dijlentrehake ing panliten iki bisa salaras karo underan panliten.  Mula saka iku panliten iki diwenehi watesan kang kaya mangkene:
1) Panliten iki mung winates nliti proses inferensi pamaca , kang kalebu proses inferensi yaiku jinise wujud pola inferensi lan dudutan asil inferensi.
2) Pamaca kang dadi inferentor/pandudut yaiku ana rong golongan yaiku golongan winasis lan umum. Golongan winasis kang diwakili dening mahasiswa jurusan Pendhidhikan Basa lan Sastra Daerah Unesa angkatan 2014 lan 2012, dene golongan  umum diwakili dening masyarakat Lidah Wetan Lakarsantri Surabaya kang ora sekolah ndhuwur/ora kuliyah. 
3) Sumber dhata kang digunakake yaiku wacan  rubrik “Nyekakak Sik, Aaaah” ing kalawarti Jaya Baya edhisi 31 Minggu V Maret 2014 kang arupa ukara kang sipate dheklaratif/informatif.
Panjlentrehe Tetembungan 

Tetembungan ing panliten iki perlu diandharake tegese. Supaya ora ana kang kleru anggone ngerteni tegese tetembungan kang ana ing panliten iki. Tegese tetembungan kang digunakake sajrone panliten iki diandharake kaya ing ngisor iki;

2) Inferensi yaiku sawijine kagiyatan tertamtu (proses mental) kang ditindakake dening manungsa, sajrone lan kanthi kagiyatan kasebut manungsa mlaku saka lan adhedhasar kawruh kang wis diduweni menyang kawruh kang anyar (Lanur, 1995: 38).

3) Inferensine pamaca yaiku kagiyatan/proses mental kang ditindakake dening pamaca nalika maca lan mahami wacana, adhedhasar kawruh sing diduweni. 

4) Inferensi langsung yaiku anggone njupuk dudutan mung saka sa-premis utawa siji-sijine premis sing ana (Sumaryono, 2014: 77)
5) Inferensi ora langsung yaiku proses inferensi sing narik dudutan lumantar rong premis utawa luwih sing didadekake siji (Sumaryono, 2014:77).
6) Inferensi indhuksi yaiku sawijine proses mikir adhedhasar siji utawa saperangan fenomena individual kanggo nyiptakake inferensi (Keraf, 2007: 43). 
7) Inferensi dhedhuksi yaiku  inferensi kang ditindakake adhedhasar  premis-premis arupa bebener umum banjur didudut, dudutan kang diasilake minangka bebener anyar (Molan, 2012:121).
8) Generalisasi yaiku proses nalar kang diwiwiti saka saperangan fenomena mligi menyang dudutan umum kang nyambungake sakabehe fenomena sajinis karo fenomena mligi kang dislidiki (Mundiri, 2008:145)
9) Analogi indhuktif yaiku proses nalar adhedhasar saka rong premis mligi kang saemper, banjur menehi dudutan yen samubarang kang digunakake kanggo sawijine perkara uga bisa dicakake kanggo perkara liyane (Keraf, 2007:48).
10) Analogi dheklaratif yaiku sawijine metode kanggo njlentrehake samubarang kang ora diweruhi kanthi nggunakake  utawa nandhingake  karo samubarang liya  kang wis diweruhi (Keraf, 2007:48).
11)  Silogisme yaiku sawijine wujud proses nalar dhedhuktif kang nyambungake rong proposisi kang beda kanggo ndudut inferensi (Keraf, 2007:58).
12) Entimem yaiku silogisme kategorik kang ora diandharake salah siji proposisine (Mundiri, 2008:121). 
13) Sorites yaiku sawijine dereten silogisme kang kasusun luwih saka telung keputusan (Lanur, 1995:51). 
14) Premis yaiku dhata, bukti, utawa dhasar pamikir kang njamin kawujude dudutan (Sumaryono, 2015:71).
Konsep-Konsep kanggo Panliten Iki

Konsep-konsep sajrone perangan iki ngandharake ngenani tegese inferensi, titikane inferensi, jinise inferensi, sesambungan inferensi lan penalaran, sarta tegese inferensi pamaca. Andharan ngenani konsep-konsep kasebut luwih cetha diandharake ing ngisor iki.

Penalaran

Nalar miturute Sumaryono (2014:75-76) yaiku sawijine proses mental kang mlaku lumantar akal budi saka kaweruh kang ana menyang kaweruh anyar kang durung diweruhi sadurunge. Miturut Soekadijo (1985:6-7) nalar yaiku proses mikir kang diwiwiti saka pakaryan pancadriya yaiku njengglengi samubarang kang sabanjure ngasilake pangerten lan proposisi.  Nalika pancadriya njingglengi samubarang kang padha bola-bali mula pikiran uga nyusun proposisi-proposisi kang sajinis uga.  Proses nalar nyakup kagiyatan nggoleki proposisi-proposisi kang sabanjure disusun dadi premis, dibacutake proses inferensi yaiku nyakup kagiyatan mbiji sesambungan proposisi-proposisi kang ana sajrone premis kasebut lan nemtokake dudutane. Miturut Sumaryono (2015:73) jinise nalar ana loro yaiku: a) dhedhuksi yaiku ndudut dudutan kang diwiwiti saka perkara kang sipate umum menyang perkara kang sipate mligi, lan b) indhuksi yaiku ndudut dudutan kang diwiwiti perkara mligi menyang perkara kang umum.

Inferensi

Andharan ngenani inferensi kaperang dadi papat yaiku tegese inferensi, titikane inferensi, jinise inferensi, sarta sesambungane inferensi lan penalaran. Andharan kang luwih jangkep kaya mangkene. 

Tegese Inferensi

Tembung inferensi asale saka tembung latin inferre kang tegese ndudut dudutan (Keraf, 2007:7). Dene miturut Echols lan Hasan sajrone Mulyana (2005:19)  tegese leksikal saka tembung inferensi  utawa inference yaiku dudutan. Tembung inferensi ing bidhang wacana ditegesi minangka proses mitra tutur utawa pamaca mahami teges kang kanthi harfiah ora ana ing wacana kang diandharake panutur utawa panulis (Moeliono sajrone Mulyana, 2005:19). Panemu kasebut uga diandharake dening Djajasudarma (2012:37). Haviland lan Clark sajrone Mulyana  (2005:20) ngandharake yen inferensi minangka bridging assumption yaiku asumsi kang nyambungake tuturan siji lan liyane.  Tuturan utawa tulisan nuwuhake asumsi ing pikirane  mitra tutur utawa pamaca. Asumsi kasebut tuwuh amarga ana saperangan tuturan kang ora dikatonake kanthi harfiah dening panutur utawa panulis. Seangga mitra tutur utawa pamaca kudu nduweni kawruh dhasar kanggo ngerteni teges lan tujuwan saka tuturan kasebut.   
Kawruh dhasar kang digunakake nalika  ngerteni teges lan tujuwan tuturan kudu laras karo konteks. Miturut Gumperz sajrone Rani dkk. (2006:183) inferensi minangka proses negesi kang ditemtokake dening situasi lan konteks pacaturan. Nalika cecaturan kanthi lisan utawa tulisan ana sawijine unsur kang ora dikatonake dening panutur utawa panulis, saengga mitra tutur utawa pamaca kudu njupuk dudutan dhewe. Proses njupuk dudutan saka tuturan panutur utawa panulis iki kang diarani inferensi. Nalika nindakake inferensi ana aspek kang dadi lelandhesane yaiku  sikap, sosiokultural lan status  panutur lan mitra tutur. Aspek-aspek kasebut nduweni perbawa marang kalaksanane inferensi. Saliyane iku aspek sosiokultural uga merbawani proses kanggo mahami wacana. Rani, dkk. (2006:184) ngandharake yen kawruh gramatikal lan leksikal ora cukup kanggo negesi sawijine tuturan kanthi pener.  
Inferensi sajrone logika lan bidhang ilmiah liyane bisa diarani dudutan saka fakta kang ana (Keraf, 2007:8). Samubarang  kang nyata kedadean utawa samubarang kang ana nyatane diarani fakta. Sakabehe fakta lan sakabehe informasi  kang ana  diarani evidensi. Fakta kang kalebu evidensi ora bisa dicampurake karo pernyataan utawa penegasan. Amarga penegasan ora merbawani evidensi, mung menehi pambiji bener salahe sawijine evidensi kasebut. 

Inferensi uga diarani penyimpulan. Penyimpulan yaiku langkah ndudut konklusi (Molan, 2012:120). Inferensi miturut Rapar (2014:39) yaiku sawijine proses ndudut konklusi saka proposisi kang cacahe ana siji utawa luwih, dene miturut Soekadijo (1985:7) penyimpulan mung mbiji sesambungan  proposisi-proposisi kang ana sajrone premis lan nemtokake  konklusine. Proposisi yaiku panemu kang bisa dibuktekake bener lan salahe, bisa ditampik amarga neng jerone ana samubarang kang dibiji ora bener (Keraf, 2007:5). Premis yaiku dhata, bukti, utawa dhasar pamikir kang njamin kawujude dudutan. Dudutan yaiku pernyataan kang diasilake laras karo premis-premis kang ana lan nduweni sesambungan logis karo pernyataan kasebut (Sumaryono, 2014:71-72).

Penyimpulan minangka sawijine proses mental kang di diwiwiti saka sa-proposisi utawa luwih menyang proposisi liyane kang ana sesambungan karo proposisi sadrurunge (Sumaryono, 2014:76). Penyimpulan miturut Salam (1988:68) yaiku kegiatan akal pikiran manungsa kang mlaku menyang kawruh liyane utawa kawruh anyar adhedhasar kawruh kang diduweni. Panemu kasebut selaras karo panemune Lanur (1995:38) kang ngandharake yen penyimpulan yaiku sawijine kagiyatan tertamtu kang ditumindakake dening manungsa, sajrone lan kanthi kagiyatan kasebut manungsa mlaku saka lan adhedhasar kawruh kang wis diduweni menyang kawruh kang anyar.  

Adhedhasar andharan ing ndhuwur bisa didudut yen inferensi yaiku proses mental/nalar kang katindakake dening pamaca utawa mitra tutur kanggo ngerteni tujuwan lan wose  tuturane panulis utawa panutur adhedhasar kawruh kang wis diduweni. 

Titikane Inferensi

Mitra tutur lan pamaca kudu nindakake inferensi kanggo ngerteni lan mahami  wose tuturane panutur lan panulis. Inferensi bisa kaleksanan amarga ana proses mikir lan nalar.  Inferensi nduweni titikan kaya mangkene. Inferensi nduweni sipat logis. Inferensi nduweni sipat non-logis nanging rasional. Inferensi saliyane nduweni sipat logis uga nduweni sipat non-logis nanging rasional.  Non-logis nanging rasional tegese yaiku kanggo nggoleki lan mahami teges anyar kanthi cara njinglengi pola fakta lan konteks. Inferensi diciptakake mitra tutur utawa pamaca. Inferensi adhedhasar pirang-pirang fakta kang ana. Kawruh lawas minangka titik pangkal (mbongkote)  kawruh anyar. Inferensi diwiwiti saka kawruh kang wis diduweni menyang kawruh anyar (Lanur, 1995:38). Inferensi diwiwiti saka kawruh lawas kang wis diduweni kang kasimpen ana ing pikiran, sabanjure proses inferensi lumaku menyang kawruh anyar. Kawruh anyar minangka tujuwan kang pengin digayuh dening pikiran.  Inferensi ngathekake implikatur inti tuturan bisa dipahami yen mitra tutur utawa pamaca ngerteni tujuwan kang dipenginake panutur utawa panulis. Keraf (2007:8) ngandharake yen akeh dudutan kang minangka asil saka proses mikir kang logis kasusun kanthi nganthekake probabilitas kang ana ing evidensi kang diarani implikatur.

Jinise Inferensi

Inferensi bisa katindakake amarga anane proses mikir utawa nalar. Adhedasar saperangan proposisi kang diweruhi lan dianggap pener, bisa tuwuh proposisi anyar kang sadurunge ora diweruhi. Para ahli nduweni panemu dhewe-dhewe  ngenani jinise inferensi. Kayata ing bagan ngisor iki;
a. Nalar/Inferensi Langsung
Nalar/Inferensi langsung yaiku anggone njupuk dudutan mung saka sa-premis utawa siji-sijine premis sing ana (Sumaryono, 2014:77). 
1) Padha/Ekuivalen

Padha/ekuivalen yaiku proposisi lawas nduweni teges sing padha karo proposisi anyar. Proposisi lawas lan anyar tegese persis padha. 

2) Kosokbali/Oposisi

Kosokbali/Oposisi yaiku pertentangan  antarane rong proposisi sing nduweni jejer lan wasesa sing padha nanging beda ing kuwantitas lan utawa kuwalitase (Sumaryono, 2014:78). Jinise relasi ing oposisi/kosokbali yaiku (1) kontrari, (2) subkontrari, (3) subalternasi, lan (4) kontradiktori.  

3) Malik/Konversi

Malik/konversi yaiku sawijine wujud inferensi langsung sing jejer lan wasesane diwalik panggone, saengga sing wiwitane jejer malih dadi wasesa semono uga sing wiwitane wasesa malih dadi jejer (Sumaryono, 2014:83). 
b. Inferensi Ora Langsung
Inferensi ora langsung  yaiku proses inferensi sing ndudut dudutan lumantar rong premis utawa luwih sing didadekake siji (Sumaryono, 2014:77). Adhedhasar cara njupuk dudutan jinise inferensi ora langsung kaperang dadi loro yaiku:

1) Indhuksi/indhuktif

Indhuksi miturut Keraf (2007:43) indhuksi yaiku sawijine proses mikir sing nuwuhake dudutan (inferensi) adhedhasar siji utawa  pirang-pirang  fenomena individual.  Panemu kasebut memper karo panemune Salam. Miturut Salam (1988:72) indhuktif utawa logika indhuktif yaiku  ndudut dudutan saka kasus-kasus individual nyata (mligi) dadi dudutan sing sifate umum. 

a) Generalisasi

Generalisasi miturut Soekadijo (1985:134) yaiku proses nalar sing ngasilake dudutan sing sipate umum saka premis-premis sing arupa proposisi empirik. Kanthi prinsip “perkara sing bola-bali kedadean ing kahanan tertamtu , dikarepake tansah kedadean ing kahanan sing padha.”  Generelisasi miturut Keraf (2007:43) yaiku sawijine proses penalaran adhedhasar  seperangan fenomena individual kanggo ngasilake inferensi sing sifate umum sing mencakup sakabehe fenomena kasebut lan fenomena sajinis liyane sing durung ditliti. 

b) Analogi Indhuktif

Analogi indhuktif yaiku sawijine proses nalar adhedhasar rong kedadean mligi sing memper siji lan liyane banjur didudut yen sing berlaku kanggo sawijine perkara uga berlaku ing perkara liya. Adhedhasare analogi indhuktif minangka proses penalaran logis yaiku kesamaan aktual antarane rong perkara (Keraf, 2007: 48-49). Panemu saka Keraf uga disengkyung dening panemune Soekadijo. Miturut Soekadijo (1985:139) analogi bisa tuwuh yen nalika nandhingake mung  ngathekake samubarang sing padha tanpa ngathekake samubarang sing beda rong perkara sing beda. Analogi indhuktif ora mung  nuduhake persamaan nanging uga nindakake proses ndudut  adhedhasar persamaan kasebut (Soekadijo, 1985:140). Dudutan analogi ora mesthi proposisi universal, gumanthung jejer sing ditandhingake. 
2) Dhedhuksi/ Dhedhuktif
Dhedhuksi asale saka tembung latin deducere yen ditegesi miturut tembunge ‘de’ tegese saka lan ‘ducere’ tegese ngeterake, mimpin.  Tegese ‘deducere’ yaiku ngeterake sawijine perkara menyang sawijine perkara sing liya. Tegese dhedhuksi adhedhasar tetembungan ing penalaran yaiku sawijine proses mikir  proposisi anyar sing arupa dudutan adhedhasar sawijine proposisi sing wis ana. (Keraf, 2007:57). Dene miturute Molan (2012:121) inferensi dhedheuktif yaiku inferensi katindakake adhedhasar premis-premis arupa bebener umum sing sabanjure didudut dudutan minangka bebener anyar. Dudutan ora oleh luwih gedhe tinimbang premis. 
Tembung silogisme kanthi cara etimologis yaiku asale saka tembung sylogismos sing nduweni teges penggabungan sajrone nalar. Tembung  Syn tegese bersama dengan.  Tembung Logiezthai tegese ndudut. Silogisme kalebu inferensi ora langsung amarga nggunakake premis luwih saka siji (Molan, 2012:147). Miturut Soekadijo (1985:40) silogisme yaiku sawijine wujud formal saka dhedhuksi sing kasusun saka proposisi-proposisi kategorik. 
a) Silogisme Standar

Silogisme standar utawa sampurna yaiku silogisme sing nuhoni aturan-aturan silogisme. Silogisme standar adhedhasar ana orane sarat  kaperang dadi loro yaiku;
(1) Silogisme Kategoris

Silogisme kategoris minangka sawijine pemedhare alasan dhedhuktif sing rantamane ngandhut telung proposisi kategorial (Keraf, 2007:58). Saperangan ahli kayata Sumaryono (2014), Molan (2012), Lanur (1995), Mundiri (2008) lan Soekardijo (1985) ngandharake yen silogisme kategoris kasusun minangka silogisme sing menyimpang/ora sampurna. Silogisme kategoris minagka silogisme sing ora ana sarat apa-apa.

(2) Silogisme Hipotesis

Silogisme hipotetis yaiku silogisme sing rong premise arupa proposisi kondisional (Soekadijo, 1985:65). Sabanjure silogisme sing salah siji premise arupa proposisi kondisional diarani silogisme kondisional (Soekadijo, 1985:65). Silogisme hipotesis yaiku sawijine pola nalar dhedhuktif sing ngandhut hipotesis. Silogisme hipotetis dhasare saka panemu yen ana kebisa ugaan samubarang sing diandharake proposisi ora ana utawa ora kedadean (Keraf, 2007:70). Silogisme hipotesis kasusun saka premis mayor sing ngandhut proposisi sing sipate hipotesis, premis minor lan dudutan sing sipate kategoris. Mula rumus proposisi mayore kaya mangkene: 

Yen P mula Q

Premis mayor ngandhut rong proposisi kategorial. Proposisi pisanan diarani antesendent, dene proposisi kapindho diarani konsekuen. Silogisme hipotesisi nduweni panganggep yen benere anteceden bisa merbawani benere konsekuen lan salahe antesenden bisa nyebabake salah ing konsekuen (Keraf, 2007:70). Mula saka iku silogisme minangka silogisme sing nduweni sarat. 

b)  Silogisme Nyalahi Aturan/Nyleweng

Saliyane silogisme standar sing nuhoni aturan-aturan silogisme, ana uga silogisme sing nyleweng utawa nyalahi aturan utawa ora sampurna yaiku silogisme sing digunakake ing cecaturan utawa tulisan-tulisan saben dina. Jinise silogisme nyleweng utawa nyalahi aturan  utawa ora sampurna kaperang dadi telu yaiku;

(1) Entimem/Enthymema 

Tembung entimem asale saka tembung Yunani enthymeme -> enthyemema sing asale saka tembung kriya enthyeisthai sing tegese simpenen sajrone pangeling-eling. Entimem ing praktike mung ana rong proposisi, sing salah sijine diilangi. Senajan diilangi nanging isih ana ing pikiran (Keraf, 2007:72).  Miturut Mundiri (2008:121) entimem yaiku silogisme kategorik sing ora diandharake salah sii proposisine. Jinise entimem miturut Mundiri (2008:122) ana telu yaiku: (a) entimem tanpa premis mayor, (b) entimem tanpa premis minor, lan (c) entimem tanpa dudutan. 

(2) Polisilogisme
Polisilogisme miturut Lanur (1995:50) yaiku sawijine larikan silogisme sing dudutan silogisme siji dadi premis ana ing  silogisme liyane. Panemu kasebut selaras karo panemune Rapar (2014:80).  Sabanjure miturut Soekadijo (1985:57) polisilogisme minangka wujud silogisme tersusun sing standar. Jalaran tumpukan silogisme kapisan jangkep yaiku ana rong premis lan dudutan. Susunan silogisme sabanjure, dudutan saka silogisme kapisan dadi premis silogisme kapindho lan dudutan silogisme kapindha dadi presmis silogisme sabanjure. Tumpukane polisilogisme yaiku

silogisme kapisan    (    S -  M

     
             P -  M

silogisme kapindho (     S -  P
             P -  Q
silogisme katelu      (     S -  Q

   
             Q -  R

dudutan      
    (     S – R

(3) Sorites

Sorites miturut Lanur (1995:51) yaiku sawijine larikan silogisme sing kasusun luwih saka telung keputusan. Telung keputusan kasebut disusun saengga wasesa saka keputusan siji mesthi dadi jejer keputusan sabanjure, ing dudutane jejere keputusan kapisan disambungake wasesane keputusan pungkasan. Miturut Soekadijo (1985:58) sotires minangka wujud entimem saka polisilogisme. Susunane sorites memper susunan polisilogisme, bedane mung kabeh dudutan diilangi kejaba duduta sing pungkasan. Susunan sorites yaiku;

silogisme (   S - M

M - P

P - Q

Q - R

dudutan  (       S – R

Sabajure miturut Rapar (2014:80-81) sorites minangka rante silogisme  sing kaperang dadi rong jinis yaiku sorites progresif lan sorites regresif. Bedane sorites progresif lan sorites regresif ana ing susunan premise. 

sorites progresif     
sorite regresif  

          

A – B             

E – F
          

B – C


D – E
         

C – D 


C – D
         

 D – E
             

B – C
         
 
 E – F


A - B
Dudutan 
A– F     dudutan      
A - F

Susunan premis sorites progresif  diwiwiti saka A-B dipungkase E-F, dene susunan premis sorites regresif diwiwiti saka E-F dipungkasi A-B. 

Dudutan ing inferensi utawa inferensi dhedhuksi wis ana sajrone premis. Mula dudutan saka inferensi dhedhuksi ora oleh luwih amba saka premise. Saliyane iku dudutan sajrone inferensi dhedhuksi uga mesthi valid lan pener, senajan saka materi sing ora bener.  

Teori kanggo Panliten Iki

Teori sing digunakake kanggo njlentrehake proses inferensi  sing katindakake  pamaca rubrik NSA yaiku teori ngenani nalar lan inferensi sing diandharake dening Soekadijo (1985). Proses mikir sing ditindakake pikiran ana rong tahap yaiku proses nalar lan proses inferensi. Kaloro proses nduweni sesambungan sing raket banget. Jalaran proses siji nyengkuyung proses liyane. 

Saben satuwan basa kayata tembung, frase, lan ukara sing dadi lambang pamedhare alasan utawa argumen saka proses nalar nduweni teges. Miturut Gudai (1989:22-24) sesambungane tembung, frase, lan ukara karo tegese dinjlentrehake kanthi semantik logika simbolik. Analisis semantik logika simbolik nggunakake simbol-simbol kayata;

a) hurup x, y, lan z minangka simbol variabel individu.

b) hurup p lan q minangka simbol antesenden lan konsekuen.

c) hurup v minangka simbol sing digunakake kanggo ngandharake “kanggo kabeh”

d) hurup Ǝ minangka simbol sing digunakake kanggo ngandharake “Saperanangan/ana”
e) tandha    =>       minangka simbol proposisi kondisional  “yen..mula...”

f) tanda (  minangka simbol entailmen “tegese/yaiku”

TATA CARANE PANLITEN

Jinis Panliten

Panliten iki kalebu panliten linguistik terapan, kang ngrembug basa lan gegayutane tumrap ilmu liyane, kayata ilmu logika lan ilmu psokilogi. 

Sipat Panliten

Panliten iki kalebu paniten kang sipat sinkronis. Panliten sinkronis yaiku panliten basa kang nliti fenomena basa ing wektu tertamtu saengga sipate dheskriptif (Mahsun, 2014:86). Panliten iki nduwenu sipat sinkronis jalaran basa kang ditliti yaiku basa jawa ing jaman saiki. Kanyatan  basa kang ditliti yaiku proses inferensi lan asile inferensi kang katindakake dening pamaca nalika  maca lan negesi  wacan rubrik NySA ing kalawarti Jaya Baya edhisi 31 Minggu V Maret 2014.

Ubarampene Panliten


Ubarampe sajrone panliten iki ana telu yaiku (1) dhatane panliten, (2) sumber dhata panliten, lan (3) instrumen panliten. Andharane luwih cetha kaya ing ngisor iki;

Dhatane Panliten

Dhata sajrone paliten iki yaiku ana loro dhata primer lan data sekunder. Dhata primer /utama ing paliten iki yaiku tuturan panemune pamaca sawise maca wacan rubrik NSA. Saliyane dhata primer/utama ana dhata sekunder kang nyengkuyung dhata primer. Dhata sekunder kasebut awujud dhata angket kang diisi dening pamaca.  

Sumber Dhatane Panliten

Sumber dhata ing panliten iki yaiku  wacan  rubrik “Nyekakak Sik, Aaah” ing kalawarti Jaya Baya edhisi 31 Minggu V Maret 2014. Sumber dhata kang arupa wacan kasebut sabanjure ditegesi dening pamaca.

Pamaca sajrone panliten iki kaperang dadi loro yaiku golongan yaiku golongan winasis lan golongan umum. Golongan winasis diwakili dening mahasiswa jurusan Pendhidhikan Basa lan Sastra Daerah, Universitas Negeri Surabaya. Dene gologan winasis diwakili dening mahasiswa jalaran mahasiswa kalebu wong akademisi kang nyinaoni teori basa, dene golongan umum diwakili dening warga kutha Surabaya kang ora nyinaoni teori basa. Cacahe pamaca sajrone panliten iki ana telung puluh wong. Telung puluh pamaca kasebut kaprinci  dadi limalas pamaca saka golongan winasis lan limalas pamaca saka golongan umum.

Instrumen Paniten

Instrumen panliten kang digunakake kanggo nglumpukake dhata ing panliten iki ana loro yaiku instrumen utama lan instrumen panyengkuyung. Instrumen utama yaiku panliti dhewe. Jalaran panliti dhewe kang nglumpukake dhata, njlentrehake lan nyuguhake asil panliten kang arupa laporan. Saliyane iku panliti uga nduweni kawruh ngenani konsep inferensi. 

  Dene instrumen panyengkuyung sajrone panliten iki yaiku angket minangka instrumen kanggo nglumpukake dhata sekunder/panyengkuyung. Saliyane iku ana piranti kaya telepon seluler kanggo nyrekam, buku lan piranti tulis kaggo nyatet, lan piranti liya kang nyengkuyung panliten iki. 

Tata Cara Panliten

Tata Cara panliten iki kaperang dadi telu cara yaiku 1) carane nglumpukake dhata, 2) carane njlentrehake dhata, lan 3) carane nyuguhake dhata. Supaya luwih cethane andharane kaya ing ngisor iki;

Cara Nglumpukake Dhata

Dhata kang digunakake ing paliten iki diklumpukake kanthi nggunakake  tata cara cakap/wawancara lan semak. Cara dhasar kang digunakake ing panliten iki yaiku cara pancing lan sadhap. Cara pancing dibacutake kanthi cara cakap semuka lan cakap tanmuka, dene cara  dhasar sadhap dibacutake kanthi cara simak libat cakap. Cara-cara kasebut dibacutake cara ngrekam lan nyatet. 

Cara kapisan nalika ngumpulake dhata yaiku nyebar wacan rubrik “Nyekakak Sik, Aaaah” kang wis dipoto kopi menyang para pamaca. Sabanjure pamaca diwenehi wektu kanggo maca lan mahami wacan rubrik NySA kasebut. Sabanjure pamaca dipancing pitakonan lisan ngenani wacan rubrik NySA kasebut kanthi  cara cakap semuka digunakake ing panliten iki jalaran dhata utama kang dibutuhake ing panliten iki bisa jangkep yen pamaca dipancing kanthi pitakonan-pitakonan kanthi cara cecaturan langsung/lisan. Saliyane nggunakake cara cakap semuka uga nggunakake cara cakap tansemuka yaiku kanthi nggunakake angket. Cara cakap tansemuka kanthi nggunakake angket minangka cara kanggo nglumpukake dhata panyengkuyung. Sawise pamaca mangsuli pitakonan lisan  sabanjure pamca mangsuli pitakonan tulis kang arupa angket. 

Nalika nindakake wawancara, supaya  dhata sing klumpukake bisa jangkep lan trep, mula uga digunakake cara dhasar sadhap kanthi dibacutake cara simak libat cakap. Cara simak libat cakap ditindakake kanthi cara melu sajrone cecaturan lan nyemak cecaturan kasebut. Cecaturan kasebut sabanjure direkam lan dicatet tembung utawa perkara sing wigati. Piranti kang digunakake kanggo ngrekam yaiku aplikasi ngrekam kang ana ing Handphone (Hp), dene piranti kanggo nyatet yaiku buku lan pulpen. Asile ngrekam  kasebut sabanjure ditranskrip/catet kang sabanjure dadi dhata utama. 

Adhedhasar tata cara lan cara kang digunakake ing ndhuwur, dhata kang wis diklumpukake sabanjure diklarifikasi menyang saben pamaca. Sawise diklarifikasi dhata kasebut digolongake adhedhasar golongan pamacane ing korpus dhata. Korpus dhata kasebut ngandharake kode pamaca lan asil katrangan wawancara. Pamaca golongan winasis diwenehi kode W1 nganti W15 lan pamaca golongan umum diwenehi kode U1 nganti U15. 

Cara Njlentrehake Dhata

Dhata kang wis diklumpukake kanthi cara nglumpukake dhata, sabanjure diandharake lan dijlentrehake kanthi cara diidhentifikasi lan diklarifikasi (Djajasudarma,2010:17).Dhata diidhentifikasi adhedhasar kode pandudut lan titikane jinis inferensine. Dhata  kang wis diidhentifikasi sabanure diklarifikasi adhedhasar jinis inferensine lan dijlentrehake adhedhasar konsep inferensi ing logika lan kanthi njlentrehan semantik logika simbolik. Dhata sajrone panliten iki arupa tuturan saka pamaca minangka pandudut. 

Cara kang digunakake nalika njlentrehake dhata kanthi konsep inferensi logika yaiku kanthi cara ngowahi wujud parafrasal. Cara ngowahi wujud parafrasal yaiku cara ngowahi wujud tanpa ngowahi isi lan teges informasi wujud wiwitan (Sudaryanto, 2015:107). Asil saka cara kasebut arupa proposisi logika saka ukara dheklaratif.Sabanjure ukara kang awujud proposisi dinjlentrehake adhedhasar konsep wujud pola inferensi. Sajrone inferensi proposisi-proposisi kasebut ngalami reduksi lan sintesis/campuran, saengga tuwuh proposisi anyar kang diarani proposisi dudutan.  

Cara Nyuguhake Asil Njlentrehane Dhata

Cara nyuguhake asil njlentrehane dhata ing panliten iki kanthi cara nulis lapuran ngenani inferensi pamaca sajrone negesi wacan rubrik NSA ing kalawarti Jaya Baya edhisi 31 Minggu V Maret 2014 . Dhata kang wis dinjlentrehake banjur disuguhake kanthi tata cara suguhan infromal lan formal. Tata cara suguhan informal yaiku ngandharake njentrehan kanthi cara tembung-tembung biasa. Dene tata cara suguhan formla yaiku ngandharake njlentrehan kanthi cara tandha lan lambang.  Andharan kasebut slaras karo andharane Sudaryanto( 2015:240).

ANDHARAN LAN ASILE PANLITEN
Pola Inferensi

Pola nalar lan pola inferensi kang digunakake dening pandudut kaya bagan ing ngisor iki,  

Adhedhasar bagan ing ndhuwur pola nalar pandudut kaperang dadi loro yaiku langsung lan ora langsung. Pandudut sing nggunakake nalar langsung ana 5 pandudut umum kanthi rincian 4 pandudut umum mung nggunakake nalar lan 1 pandudut umum menehi penjelas (analogi dheklaratif) kanggo nggampangake nalika ngandharake pandugane.  Pandudut sing nggunakake nalar ora langsung ana 15 pandudut winasis lan 8 pandudut umum. Proses nalar sabanjure dibacutake proses inferensi. Pola inferensi adhedhasar cara ndudute kaperang dadi loro yaiku pola inferensi indhuktif lan pola inferensi dhedhuktif. Pandudut sing nggunakake pola inferensi indhuktif ana 2 pandudut winasis lan 1 pandudut umum. Pandudut sing nggunakake pola inferensi dhedhuktif ana 12 pandudut winasis lan 6 pandudut umum. Saliyane nggunakake pola inferensi indhuktif  lan pola inferensi dhedhuktif, ana saperangan pandudut sing nggunakake pola inferensi campuran yaiku pola inferensi indhuktif–dedhuktif. Inferensi sing nggunakake pola inferensi campuran yaiku ana 1 pandudut winasis lan 1 pandudut umum. 
Pandudut sing nggunakake pola inferensi dhedhuktif ana 12 winasis lan 6 umum. Kanthi rincian kaya mangkene; pandudut kang nggunakake pola inferensi silogisme kategoris ana 1 pandudut umum, pandudut kang nggunakake pola inferensi silogisme hipotetis ana 2 pandudut winasis, pandudut kang nggunakake pola inferensi silogisme hipotetis lan entimem ana 1 pandudut

winasis. pandudut kang nggunakake pola inferensi entimem ana 4 pandudut winasis lan 4 pandudut umum, pandudut kang nggunakake pola inferensi entimem lan analogi dheklaratif ana 2 pandudut winasis, pandudut kang nggunakake pola inferensi sorites ana 1 pandudut winasisi, pandudut kang nggunakake pola inferensi sorites lan analogi dheklaratif ana 1 pandudut winasis lan 1 pandudut umum. pandudut kang nggunakake pola inferensi langsung, sorites lan analogi dheklaratif ana 1 pandudut winasis. 

Pandudut sing nggunakake pola inferensi indhuktif ana 2 pandudut winasis lan 1 pandudut umum. Kanthi rincian kaya mangkene’ pandudut kang nggunakake pola inferensi genelasisasi ana 1 pandudut winasis, pandudut kang nggunakake pola inferensi langsung lan generalisasi ana 1 pandudut winasis. lan pandudut kang nggunakake pola inferensi analogi induktif lan analogi dheklaratif ana 1 pandudut umum. 

Pandudut sing nggunakake pola inferensi campuran, indhuktif dhedhuktif  ana  1 pandudut winasis lan 1 pandudut umum. Kanthi rincian kaya mangkene; pandudut kang nggunakake pola inferensi generalisasi, analogi dheklaratif lan entimem ana 1 pandudut umum, dene pandudut kang nggunakake pola inferensi analogi dheklaratif, analogi indhuktif lan entimem ana 1 pandudut umum. 

Rumus proses inferensi sing ana ing panliten iki bisa  dideleng ing bagan ing ngisor iki; 


Bagan 3
Bagan Rumus

[image: image2.png]‘RUMUS PROSES
DFERENST

P3q





Adedhasar bagan ing ndhuwur bisa dingerteni yen saben proses inferensi duweni rumus modus dhewe-dhewe. Rumus proses inferensi dhedhuksi kaperang dadi loro yaiku reduksi lan campuran. Rumus reduksi ditindakake dening proses inferensi silogisme hipotetis, dene campuran ditindakake dening proses inferensi silogisme kategoris, entimem lan sorites. 

Sipat Dudutan Asil Proses Inferensi

Adhedhasar proses inferensi ing ndhuwur  proposisi dudutan sing diasilake uga nduweni sipat sing beda-beda.  Dudutan asil proses inferensi indhuktif nduweni sipat sawalike sipat  sing diduweni dudutan asil proses inferensi dhedhuktif. Sipat dudutan asil proses inferensi bisa dideleng ing bagan ing ngisor iki. 

Bagan 4
Sipat Dudutan Asil Proses Inferensi

[image: image3.png]STPATDUDUTAN ASIL PROSES INFERENS.

[SaxAmmosesmoRURST | [SARATROSES DREDHRS

— [siome
PARTIULAR [¢—| KATEGORIS

SLoGsE
SPESF o—| EmOTETS

Ao Jo—{ ENTRE—
SPESFIK | SORITES





 Adhedhasar bagan ing ndhuwur bisa dingerteni yen proses inferensi generalisasi ngasilake proposisi dudutan sing sipate universal lan general, dene proses inferensi analogi indhuktif ngasilake proposisi dudutan sing sipate tematis. Dudutan asil proses inferensi indhuktif sipate umum. Dene dudutan asil proses inferensi dhedhuktif sipate mligi. Sipat mligi ing dudutan asil saben proses inferensi dhedhuktif beda-beda. Sipat dudutan asil proses inferensi silogisme kategoris iku partikular, sipat dudutan asil proses inferensi silogisme hipotetis lan sorites luwih spesifik, dene sipat dudutan asil proses inferensi entieme yaiku kategorial.

Pambijine Pandudut
Proses inferensi saliyane ngasilake proposisi minangka dudutan uga ngasilake pambiji. Proses inferensi sing nindakake pambiji ana ing pangrasa. Pandudut sadurunge menehi biji, luwih dhisik nindake proses inferensi.  Pola inferensi sing akeh digunakake pandudut winasis  nalika nindakake proses inferensi  yaiku pola inferensi indhuksi tinimbang proses inferensi kanthi pola dhedhuksi  lan campuran. Asil pambiji  sing ditindakake dening pandudut  winasis karingkes kaya bagan ing ngisor iki.

Adhedhasar bagan ing ndhuwur pandudut winasis sing cacahe ana 15 pandudut, ana 14 pandudut sing menehi biji yen  wacan kasebut lucu lan 1 pandudut sing menehi biji yen wacan kasebut ora lucu. 14 pandudut sing menehi biji lucu kaperang maneh dadi telung jinis, yaiku ana 4 pandudut sing sarujuk yen wacan kasebut lucu ing tembunge, ana 6 pandudut sing sarujuk yen wacan kasebut lucu ing gambare, lan ana 4 pandudut sing menenhi biji yen wacan kasebut lucu ing tembung lan gambare. Pandudut sing menehi biji yen wacan kasebut konyol ana 9 pandudut, dene ora sarujuk ana  6 pandudut.  
Miturut pandudut winasis wacan NySA  nduweni tujuwan nyemoni, nyaru, ngenyek lan menghibur. Pandudut sing sarujuk yen wacan kasebut nduweni tujuwan nyemoni ana 14 pandudut, dene sing ora sarujuk ana 1 pandudut. Pandudut sing ngandharake yen wacan kasebut ora mung  nduweni tujuwan nyemoni nanging  nyaru ana 1 inferento .Pandudut sing sarujuk yen wacan kasebut saliyane nduweni tujuwan  nyemoni uga nduweni tujuwan ngenyek ana 1 pandudut. Lan pandudut sing nduweni panemu yen wacan kasebut saliyane nyemoni uga minangka panglipur ana 1 pandudut. Adhedhasar andharan ing ndhuwur bisa didudut yen ana 1 pandudut sing ora sarujuk yen wacan rubrik NySA lucu, konyol lan ngandhut tujuwan. 

Pandudut umum  uga  menehi pambiji marang wacan rubrik NySA. Pandudut umum sing menehi pambiji yen wacan kasebut lucu ana 12 pandudut, dene pandudut sing mbjiji ora lucu ana 3 pandudut. 12 pandudut sing menehi biji lucu kasebut kaprinci dadi 3 pandudut menehi biji yen wacankasebut lucu ing gambare lan 9 pandudut liyane menehi biji yen wacan kasebut lucu tembung lan gambare. Pandudut sing menehi pambiji yen wacan kasebut konyol ana 11 pandudut, dene 4 pandudut liyane ora sarujuk yen wacan kasebut konyol. 

Pambiji adhedhasar tujuwan wacana, pandudut sing ndewuni pambiji yen tujuwa NySA kasebut nyemoni ana 12 pandudut, dene sing ora sarujuk yen wacan kasebut nyemoni ana 3 pandudut. Ana 1 pandudut sing menehi pambiji yen tujuwan saka wacan kasebut ora mung nyemoni nanging uga ngenyek. Dene pandudut sing ngandharake yen wacan kasebut ora mung nyemoni nanging uga nyaru ana 1 pandudut. Andharan ing ndhuwur yen digambarake ing wujud bagan dadine kaya mangkene;

Pambiji Pandudut Umum

Yen ditandhingake pambijine pandudut winasis lan umum, pandudut sing menehi pambiji yen wacan iki lucu ing tembung pandudut winasis ana 4 pandudut dene pandudut winasis kosong. Pandudut sing menehi pambiji lucu ing gambar,  pandudut winasis ana 5 pandudut, dene pandudut umum ana 2 pandudut. Pandudut sing menehi pambiji lucu ing tembung lan gambar, pandudut winasis ana 4 pandudut dene pandudut umum ana 9 pandudut. Pandudut winasis sing menehi pambiji yen wacan kasebut konyol ana 9pandudut, dene pandudut umum ana 11 pandudut

Pandudut winasis sing menehi pambiji yen tujuwan wacan kasebut nyemoni ana   12 pandudut, dene pandudut umum ana 10 pandudut. Pandudut winasis sing menehi pambiji yen tujuwan wacan kasebut nyemoni lan nyaru ana 1 pandudut, semono uga pandudut umum ana 1 pandudut. Pandudut winasis sing menehi pambiji yen tujuwan wacan kasebut nyemoni lan ngenyek ana 1 pandudut, pandudut umum uga mung 1 pandudut. Pandudut winasis sing menehi pambiji yen tujuwan wacan kasebut minangka lelucon/panglipur ana 1 pandudut winasis, dene pandudut umum ora ana.
Dhiskusi Asil Panliten

Asil panliten inferensi pamaca ing rubrik NYSA sing  nduweni  undheran proses inferensi lan asile inferensi sing katindakake dening pandudut yaiku proses inferensi  sing  akeh katindakake dening  pamaca winasis yaiku inferensi indhuksi, dene inferensi dhedhuksi akeh katindakake dening pamaca umum. Asil saka proses inferensi ana loro yaiku dudutan lan pambiji marang wacan rubrik NySA. 

Panliten iki sipate njangkepi panliten sadurung. Panliten sadurung ngandharake inferensi saka penafsirane panliti. Panliten iki ngandharake inferensi saka penafsirane wong liya minangka pamaca sing sabanjure dadi  pandudut. Saengga panliti mung ngandharake lan njlentrehake  proses inferensi lan asil inferensi sing katindakake dening pamaca minangka pandudut. 

Panliten ngenani inferensi sadurunge katindakake dening Utami (2012).  Utami (2012)  ngandharake yen  jinis inferensi sing ana ing wacana spanduk lan baliho basa Jawa ing Yogyakarta dideleng saka jinis tindak tuture yaitu (a) inferensi langsung lan (b) inferensi tak langsung. Panliten iki jangkepe panliten sadurunge. Asil panliten iki  pola nalare pandudut kaperang dadi loro, adhedhasar cacahe ukara sing dadi dhasar nalar yaiku (a) penalaran langsung  lan (b) penalaran ora langsung.  Adhedhasar carane ndudut pola nalar ora langsung  kaperang dadi rong  jinis inferensi yaiku  (a) inferensi dhedhuksi lan  (b) inferensi indhuksi. 

Asil pambiji pandudut ngenani tujuwan saka wacan rubrik “Nyekakak Sik, Ah” ing panliten iki nambahi fungsi  inferensi sing diandharake dening Fajriatun (2014). Fajriatun (2014) ngandharake yen fungsi inferensi wacana kartun editorial ing kalawarti Djaka Lodang Mei-Desember 2013, yaiku kanggo (a) pasemon, (b) panyaruwe, (c) pamrayogi lan (d) pangajeng-ajeng. Dene pambiji pandudut ngenani tujuwan saka wacan rubrik “Nyekakak Sik, Ah” ing kalawarti Jaya Baya 31 Minggu V Maret 2014 yaiku (a) nyemoni, (b) nyaru, (c) ngenyek lan (d) minangka lelucon. Senajan tujuwan wacan lan fungsi wacana memper, asil ngenani jinis inferensi ora padha. Miturut Fajriatin (2014)  jinis inferensi wacana sing ana ing kalawarti kartun edhitorial Djaka Lodang Mei-Desember 2013, yaiku (a) inferensi wacana politik, (b) inferensi wacana sosial, (c) inferensi wacana ekonomi, (d) inferensi wacana militer, (e) inferensi wacana hukum lan kriminalitas saha (f) inferensi wacana pendidikan. Jinising inferensi wacana kartun editorial sing akeh temokake ing kalawarti Djaka Lodang Mei-Desember 2013, yaiku inferensi wacana hukum lan kriminalitas. Dene jinis inferensi sing digunakake dening pandudut  ing panliten iki yaiku inferensi indhuksi lan  inferensi dhedhuksi. Jinis inferensi ing panliten iki beda. Jalaran jinis inferensi sing ana ing panliten sadurunge kaperang adhedhasar isi wacana, dene jinise inferensi ing panliten iki kaperang adhedhasar cara pandudut ndudut isi wacan. 
Inferensi ora bisa uwal saka penalaran. Mula ana sing ora bisa bedakake antarane proses inferesi lan proses nalar.  Widyastuti (2004) ngandharake ngenani pola nalar. Adhedhasar asil panliten Widyastuti (2004) pola penalaran sing efektif kanggo kampanye yaiku pola penalaran generalisasi. Saliyane iku pola penalaran entimem uga kerep digunakake amarga panutur kudu ngandharake pidhato kampanye kanthi basa sing apik lan prasaja.  Dene ing panliten iki pola nalar sing  akeh digunakake pandudut yaiku pola nalar ora langsung kanthi wujud pola inferensi entimem.Wujud pola inferensi sing akeh digunakake dening pandudut winasis lan umum yaiku wujud  pola entimem ing inferensi dhedhuksi. 

Saliyane widyastuti (2004),  Rizam (2011)  ngandharake yen variasi penalaran ana loro yaiku penalaran dhedhuktif lan penalaran indhuktif. Penalaran dhedhuktif sing digunakake yaiku entimem. Penalaran indhuktif sing digunakake yaiku generalisasi tanpa loncatan, generalisasi kanthi loncatan, analogi, sesambungan kausal sebab-akibat, sesambungan akibat sebab, sesambungan kausal akibat-akibat. Dene asil panliten iki nambahi asil panliten Rizam (2011) kasebut. Penalaran sing digunakake dening pandudut yaiku penalaran langsung lan penalaran ora langsung. Pola inferensi sing digunakake dening pandudut yaiku inferensi dhedhuksi,  lan inferensi indhuktif.  Dene wujud pola penalaran  langsung sing katindakake dening pandudut yaiku  (a) penalaran langsung, (b) penalaran  langsung-analogi dheklaratif. Wujud pola inferensi indhuksi sing katindakake dening pandudut yaiku (a) penalaran langsung-generalisasi, (b) generalisasi, lan (c) analogi indhuktif–analogi dheklaratif. Wujud  pola inferensi dhedhuksi  sing katindakake dening pandudut yaiku (a) penalaran  langsung- sorites-analogi dheklaratif,  (b)sorites-analogi dhaklaratif, (c)sorites, (d) silogsme kategoris, (e) silogisme hipotetis, (f) silogisme hipotetis-entimem, (g) entimem, (h) entimem-analogi dhaklaratif. Wujud pola inferensi indhuksi-dhedhuksi sing katindakake dening pandudut yaiku (a) generalisasi- analogi deklartaif –entimem lan (b) analogi indhuktif-entimem. 

Saliyane panliten saemper ngenani inferensi,  uga ana penelitian sadurunge ngenani rubrik NYSA sing katindakake dening Supono (2014). Supono (2014)  ngandharake yen teks ing rubrik NYSA diandharake kanthi cara sing melambung lan nduweni metafor imaginatif.  Kualitas tuturan pasemon sing ana ing teks rubrik kasebut diwangun kanthi cara mempertajam, menegasikan lan mempertentangkan kanyatan sing nyata klawan kanyatan gaweane kreator. Panliten iki  jangkpi panliten sadurunge. Jalaran panliten sadurunge nintingan wacan rubrik NySA saka pangripta, dene panliten iki nintingan wacan rubrik NYSA saka pamaca. Dene asile panliten iki sarujuk karo asile panliten sadurunge. Jalaran infertor nalika negesi wacan rubrik NySA nggunakake panjelas utawa analogi dheklaratif kanggo negesi  perumpamaan sing digawe dening pangripta wacan. 
 Saliyane panlitan ing ndhuwur, uga ana makalah basa sing ngandharake inferensi. Makalah sing ditulis dening Samsuri (1990)  ing jurnal Masyarakat Linguistik Indonesia kanthi judhul Referensi dan Inferensi di dalam Wacana  ngandharake yen wacana  ora ana sesambungane karo perkara potensial nanging aktual.  Samsuri (1990)  uga ngandharake yen dhasare inferensi yaiku konteks. Panliten iki salaras karo panemune samsuri (1990) . Jalaran nalika nindakake inferensi, pandudut kudu ngerteni konteks lan sesambungan aktaul  tuturan sing  ana ing wacan rubrik NYSA.  Yen pandudut ora ngerti konteks lan sesambungan aktual, proses inferensi ora bisa lancar lan pungkasane ora bisa ndudut kaya sing dialami dening sawijine pandudut umum. Pandudut kasebut ora menehi dudutan, nanging mung menehi biji lucu orane wacan NySA kasebut. 

Asil panliten iki saliyane ditandhingake asil panliten sadurunge, uga ditandhingake klawan teori inferensi saka panemune Soekadijo sing digunakake ing panliten iki. Miturut Soekadijo (1985) jinise penalaran yaiku penalaran langsung lan penalaran ora langsung. Penalaran langsung kaperang dadi konversi, obversi, kontraposisi, lan oposisi. Penalaran ora langsung kaperang dadi dhedhuktif lan indhuktif. Wujud inferensi dhedhuktif kaperang dadi silogisme hipotetis lan silogisme kategoris kang kaperang dadi silogisme kategoris standar lan silogisme kategoris ing padinan. Silogisme kategoris ing padinan kaperang dadi entimem, polisilogisme, sorites, lan epikirema. Sabanjure wujud inferensi indhuktif kaperang dadi generalisasi, analogi indhuktif, sebab-akibat, hipotetis lan teori. Dene asil panliten iki jinise penalaran ana loro yaiku langsung lan ora langsung. Penalaran ora langsung kang digunakake yaiku inferensi dhedhuksi lan indhuksi. Inferensi dhedhuksi sing digunakake yaiku silogisme kategoris, silogisme hipotetis, entimam lan sorites. Dene Inferensi indhuksi sing digunakake yaiku generalisasi lan analogi indhuktif.

Adhedhasar asil dhiskusi ing ndhuwur bisa didudut yen inferensi pamaca sajrone wacan rubrik NySA ing kalawarti Jaya Baya edhisi 31 Minggu V  Maret 2014 yaiku nggunakake pola nalar langsung lan ora langsung. Pola nalar ora langsung sing digunakake dening pandudut yaiku inferensi dhehuktif lan inferensi indhuktif. Inferensi  dhedhuksi kaperang dadi 8 rangkean wujud pola inferensi, dene inferensi indhuksi ana 3 rangkean, lan inferensi campuran indhuksi-dhedhuksi ana 2 rangkean wujud pola inferensi. Dene sifat dudutan asil proses inferensi dhedhuktif nduweni sipat spesifik, partikular, lan kategorial. Sabanjure  sipat dudutan asil proses inferensi indhuktif nduweni sipat general, universal lan tematis.  Asil pambijine pandudut adhedhasar tujuwan isine wacan ana 4 yaiku nyemoni, nyaru, ngenyek, lan minangka  lelucon. 

PANUTUP

Dudutan

Inferensine pamaca minangka  proses nalar kang katindakake dening pamaca kanggo ngerteni tujuwan wose tuturane panulis adhedhasar kawruh kang wis diduweni. Proses inferensi ngenani sawijine fenomena diwiwiti saka proses nalar kanthi nglumpulake kawruh-kawruh saka pengalaman kang kasimpen.  Banjur  neng pikiran kawruh-kawruh saka fenomena kasebut disambungake klawan kawruh-kawruh saka pengalaman kang kasimpen. Sesambungan kasebut tuwuh dudutan minangka asil proses inferensi. Jinise pola nalar kaperang dadi loro yaiku langsung lan ora langsung. Pola nalar ora langsung kaperang dadi rong pola  inferensi yaiku inferensi indhuktif lan inferensi dhedhuktif.  

Adhedhasar asil panliten ing ndhuwur pola nalar kang digunakake nalika pandudut nindakake inferensi isi wacan rubrik NySA ing kalawarti Jaya Baya edhisi 31 Minggu V Maret 2014, ana loro yaiku  pola nalar langsung lan ora langsung. Pola nalar langsung sabacute diperang dadi pola inferensi  dhedhuksi lan inferensi indhuksi . Pola inferensi dhedhuksi kaperang dadi silogisme kategoris, silogisme hipotetis, entimem lan sorites. Dene inferensi indhuksi kaperang dadi generalisasi lan anologi indhuktif. Adhedhasar asil panliten proses inferensi kang akeh digunanake dening pandudut winasis lan pandudut umum yaiku inferensi dhedhuksi mligine entimem kang sipat dudutan asil proses inferensine kategorial.

Saliyane dudutan asil inferensi, proses inferensi kasebut ngasilake pambiji. Pandudut winasis luwih  akeh menehi  biji wacan NySA kaebut lucu, dene pandudut umum  luwih akeh menehi biji yen wacan rubrik NySA  konyol. Pandudut winasis menehi pambiji yen wacan kasebut nduweni tujuwan nyemoni, nyaru, ngenyek, lan panglipur utawa mung lelucon. Dene pandudut awam menehi  pambiji yen wacan kasebut nduweni maksud nyemoni, nyaru lan ngenyek. 

Pramayoga
Asil  panliten iki isih wenates ngandharake asile inferensi, dene proses inferensi durung diandharake. Kamangka proses inferensi minangka babagan kang wigati. Proses inferensi. disengkuyung maneka werna faktor kayata pengalaman,  samubarang sing dielingi,  lan faktor liyane. Mulane inferensi ora mung diandharake ing ilmu basa nanging ing maneka ilmu kang ana sesambungane karo pola pikir manungsa. Saengga nalika njlentrehake proses inferensi  ngenani sawijine tuturan utawa wacana bisa disambungake karo ilmu liyane tuladhane kayata ilmu psikologi kognitif.  Mula panliten ngena inferensi iki bisa dirembakakake maneh ing babagan proseselan faktor panyengkuyunge. 

